|SE-|S|N AWON OMO LEFI
Numeri 3:5-17, 21-51; 4:1-33
EKQ 90 — FUN AGBA
AKQSORI: “Inu mi dun lati se ife re, Qlorun mi, nitéte, ofin re mbe li aiya mi” (Orin Dafidi 40:8).

I Awon Qmo Lefi: Ebg Israeli si Oluwa
1. Nipa ase Olorun ni a ya awon omo Lefi soto fun ise-isin won, Numeri 3:5-10; 8:5-22; Deuteronomi 10:8, 9;
33:8-11
2. Ase yii fi anfaani ti awon QOmeo Isragli ti sonu han, pe ki gbogbo won le ni ipin ninu isg-isin Qlorun ki won si
mu ife inu Olorun se, pe ki a le ya orile-ede naa si mimo fun Un patapata, Numeri 3:11-13; Eksodu 13:1, 2, 11-
13; 19:5,6; | Peteru 2:5; Ifihan 1:6; 20:6
3. Olorun pase fun Mose lati ka — tabi ya - gbogbo omokunrin ati agba ati ewe ninu awon omo Lefi soto, lati omo
osu kan soke, Numeri 3:14-17, 39; 4:46-49
4. Niwon bi awon akobi okunrin Israeli ti so anfaani lati sise ninu ijosin Oluwa nu, a fi awon omo Lefi dipo won,
Lefi kan fun akobi okunrin Isragli kookan, ati ohun ¢sin awon ome Lefi dipo gbogbo awon akobi ninu ohun-
osin awon QOmo Israeli, Numeri 3:40-45; 18:15, 16; Eksodu 34:20
5. A gba sekeli marun-un marun-un fun irapada eni kookan ninu awon orinlenigba-din-meje (273) akobi Israeli ti
0 ku, Numeri 3:46-51
Il lIsétiaYanfunawon Qmo Lefi
6. Gbogbo awon omo Lefi yoo wa labe abojuto Mose ati Aaroni Numeri 3:38
7. Idile Gersoni, ti i se iran Gersoni, akobi omo okunrin Lefi ni egbaa merin din eedegbeta (7,500) okunrin ati eni
osu kan tabi ju bee lo, egbetala o le ogbon (2, 630) ninu won le sise fun Oluwa, Numeri 3:21, 22; 4:38-41
Won pago ni iha iwg-oorun Ago ajo, Numeri 3:23, 24
Itoju won si wa lowo Itamari omo Aaroni abikeyin, ti i se alufaa, Numeri 4:28
Awon ni a fi itoju Ago-ajo, ibori re ati aso isoro ti enu-ona Ago-ajo, ati asg-isoro ati okun ti agbala ati aso-
tita ti ¢nu ona agbala 1¢ lowo, Numeri 3:25, 26; 4:21-28
8. Idile Kohati, ti i se iran Kohati, omo okunrin Lefi keji ni egbaa merin o le egbeta (8,600) okunrin, lati eni osu
kan tabi ju bee lo, egberinla o din aadota (2,750) ninu won le sise fun Oluwa, Numeri 3:27, 28; 4:34-37
Won pago leba Ago-ajo ni iha guusu, Numeri 3:29, 30
Eleasari, omo Aaroni agba, ti 0 wa laaye, ti i se alufaa ni n se olori won, Numeri 3:32; 4:16
Won maa n se itoju Apoti-eri, tabili akara ifihan, opa fitila, awon pepe, aso ikele ati gbogbo ohun-elo mimg,
Numeri 3:31
Won maa n tele eto ti a se lati owd Qlorun tikara Re, Numeri 4:1-4
Won gba itoni kinnikinni fun mimu ohun-elo kookan, Numeri 4:5-15, 32
Numeri 4:17-20
9. Idile Merari ti i se iran Merari, omo okunrin Lefi abikeyin ni egbaata o le igba (6,200) omokunrin lati omo
osu kan tabi ju bee lo, egbeedogun o le igba (3,200) ninu won le sise fun Oluwa, Numeri 3:33, 34; 4:42-45
Won pago si iha ariwa Ago-ajo, Numeri 3:35
Itamari abikeyin Aaroni ni 0 n se abojuto won, Numeri 4:33
Awon ni 0 n se itoju apako Ago, opa-idabu, opo, iho-itebo ati awon okun Ago ati agbala ati gbogbo ohun-
elo Ago ati ti ise-isin, Numeri 3:36, 37; 4:29-33
ALAYE
Agbo Kekere

Nigba ti Mose wa lori Oke Sinai ti 0 n gba Ofin lati owo Qlorun, Aaroni ati Huri wa pelu awon QOmo Israeli ti a
ro pe won ju aadojo oke lo lokunrin lobinrin ati awon omode. Ninu eko kan ti a ti se koja ari i pe lara awon alakoso
ati awon eniyan naa ko mu inu Qlorun dun rara, won si ti se ere omo maluu lati maa sin dipo Qlorun Abrahamu.
Ese won tubo buru si i nigba ti won wi pe awon olorun wura yii ni 0 ma won jade kuro ni ile Egipti.

Olorun so fun Mose ohun ti o sele ni ibudo, O si ran an lo lati se bi o ti to. A ri bi Mose ti bo si aarin Qlorun ati
olote orilg-ede naa, ti 0 n jijakadi nigba gbogbo lati ri i pe wén ghé oruko Qlorun ga ninu ohun gbogbo, -- ati ju
ohun gbogbo lo, -- ati bi oun ti se aseyori bibebe fun won.

Ni akoko ti a fi ése awon QOmo Israeli han won, Mose pe won nija pe, “Tani wa ni iha ti OLUWA?” Eya ti 0
kere ju lo laaarin orile-ede naa, awon omo Lefi, ni o dahun nipa yiya ara won kuro lodo awon eniyan ti o ku. Eyi
ni lati mu okan Mose eniyan Qlorun rewesi nigba ti o ri iwonba awon eniyan dig sinun ti o0 yan lati ya ara won soto
fun Olorun, sugbon 6 se e se ki Mose ti ni imurasile tabi igbaradi lati owé Olorun ti o fi ife re fun, fun iru isele
bayii. Ki i se eniyan ya-n-turu tabi ogoore ome-ogun ni a maa n ba nidii ise Qlorun lati ipilese ayé wa. Jesu ran
awon omo-eyin R¢ leti nigba ti O wa ni ayé pe “agbo kekere” kan ni yoo wa ti a ti pese aye sile fun ni Qrun.

Anfaani ti o Sonu

A je orile-ede naa niya gidigidi ni ¢jo naa; nitori ki ile to si egbeedogun (3,000) eniyan ti o ri owuro ojo naa ti
di oku ni asaalg. Dajudaju ibanuje nla ni o gba ibudo kan lakoko naa, nitori awon ti o padanu oluf¢ won; sugbon
bi oro alakoso won ti gun won lokan to, awon Omeo Israeli gba pe adanu won yii po ju ti ateyinwa lo. Won si n fe
nisisiyii lati ba OQlorun ti won ti mu binu ti won si ti dese si laja, ati nitori eyi Mose to Olorun lo lati bébe fun won.
Leyin ojo dige won ri ojurere ati aanu Qlorun gba, atipo won ni Oke Sinai si fere wa si opin.

O ye lati je ki o di mim¢ fun won siwaju si i nnkan miiran ninu Ofin titun ti won sese gba, ki won ba le mo ohun
ti isote won mu ki won sonu. Awon omo Lefi paapaa ko i ti i mo bi éré ti ighboya won yoo mu wa ba won. Sugbon
a ko fi won sinu adeedee pe o titi nitori ko pe ti Oluwa fi ba Mose soro, O si wi fun un pe ki o mu ¢ya Lefi sunmo
itosi, ki o si fi won fun Aaroni alufaa. Akosile iyasoto awon omo Lefi fun ise Oluwa (Numeri 8:5-22) so fun ni pe
mimu won wa si itosi jé fifi won fun Oluwa, gege bi ebo lati owo gbogbo orile-éde Israeli. A fi awon omo Lefi fun
Oluwa gege bi “¢bo dye” (Romu 12:1).

Eto Olorun ni akoko ni pe gbogbo awon Omo Israeli ni lati je osise fun Oun Qlorun ninu eyi ti idile kookan
gbodo ni ipatiré. Kiise pe ki eni kan jé asoju fun elomiran ninu ise Qlorun, bikose pe ki gbogbo orile-ede naa je
ijoba alufaa (Eksodu 19:5, 6). Ni akoko awon baba nla, olori idile kookan ni o n se ise isin naa, tabi asoju won.
Sugbon nigba ti Qlorun mu awon Omo Isracli jade kuro ni ile Egipti ti O si da akobi won si, O pase pe ki awon
akobi naa j¢ iyasoto lati se ise-isin R¢ (Eksodu 13:1, 2; 22:29).

Wo o bi eto naa ti logo to! Bawo ni i ba ti dara to — paapaa lonii — bi olukuluku idile ba beru Qlorun ti won si
fe ya akobi won soto fun Qlorun! Wo o bi lhinrere i ba ti yara tan ka gbogbo ayé t6 — ti i ba si tan kale ni akoko
tiwa yii — bi idile Onigbagh¢ kookan ba ya eni kan soto fun is¢ Qlorun! Bawo ni ere awon Onigbagbd i ba ti po to
nigba ti Onidajo gbogbo ayé ba ko wa jo po si iwaju Re! Bawo ni igbesi-ayé eni kookan i ba ti kan fun ire, ayo ati
alaafia to ni ayé yii, bi won ba mo pe won ni ipin ti 0 yanju ninu is¢ Qlorun! Sugbon 0 se ni laanu pe “awon omo
Lefi” nikan, “agbo kekere” oloooto naal!

A ti maa n ghé pe ko si eni ti a fi agbara mu lati jé omo-ogun Olorun. Otito yii farahan gbangba nihin nigba ti
a yan awon omo Lefi dipo awon akobi Israeli. Awon omo Lefi yonda ara won nipa mimu iduro won fun OQlorun
niwaju ogunlogo awon Qmo Israeli. Nitori won fe se bee, Olorun paapaa fun won ni asayan ipo ninu ise-isin R¢
(Matteu 10:32). Awon ti i ba wa ni ipo yii gege bi eto lati ibere wa di eni apati nitori won ko lati yonda ara won
nigba ti ipe jade lati wa si “iha ti OLUWA.” Opolopo eniyan ni o wa lode oni, ti won mo pe a ti pe won si ise kan
pato fun Qlorun, sugbon ti won ko se ise naa nitori awon pelu ko jade wa si iha ti Oluwa. Sugbon ki o da won loju
gbangba pe ¢ni kan lara awon ti “agbo kekere” nibi kan ti yoo gba ér¢ dipo won, nitori won j¢ ipe naa won si n se
ise pelu otito okan fun Oluwa won.

Akoso Qlorun Leto Leto

Ko si ibomiran ninu Bibeli ti a tun le ri eto ati ilana kinnikinni fun ifowosowo po sise laaarin Qlorun ati awon
eniyan Rg¢, ati gbogbo ayé lapapo, gege bi iru eyi ti a ghé kale leto leto ninu Ofin awon omo Lefi. Ko si ohun kan
ti a fi sile lai bojuto bi o ti wu ki o kere tabi se ainilaari to, ko si ohun ti a fi sile lai se tabi ti a kan se sa. Ohun
gbogbo ni a daruko ti a si fi si ipo leseese gege bi eto, bi o ti wu Ki o kere, tabi ti o0 se ainiyi to.

Olorun ki i se olupilese ohun radurudu, bee ni inu R¢ ko dun si aisokan laaarin awon eniyan Re¢ ninu ise isin R¢,
ohunkohun iyowu ti o le fa 4. Ni ti ise Emi Mimo, i baa se ninu okan Onigbagbo tabi ninu ise isin Qlorun, nibi ti
irepo ati ifimo sokan ba wa ni O ti maa n dabira. Ko ni ona miiran ti O n gba sise bikose pelu isokan. Eyikeyi ti a
se ninu iyapa, tabi pelu ija, rudurudu, aibikita, tabi ainaani, dajudaju ki i se labe itoni Emi Mimo, bikose nipa imisi
emi eké.

Idile Kohati ni a yan lati maa se ise ti 0 se elege ju lo, eyi ni itoju awon ohun ¢s¢ inu ago, Apoti Majemu, tabili
akara ifihan, opa fitila, pepe ati awon ohun-elo mimé. Gbogbo iwonyi ni olori alufaa ati awon alufaa oluranlowo
ré yoo ti koko bo moranmoran ki awon ti yoo ghé won to wo inu ago, nipa eto yii ki yoo si ika fun enikeni niwon
bi won ko ti fi oju ri awon ohun mimo ti Qlorun kilo pe ki won ma se ri.

Awon omo Gersoni jé iran akobi Lefi, sugbon a ko fun won ni ipo ti 0 ga ju lo ninu ise-isin Qloklrun. Eto
Olorun ki i se deedee pelu asa omo eniyan, nigba pupo; Oun a pa eto ati ilana eniyan ti si apa kan lati mu ife ti R¢
s¢ nigba miiran. Mose ati Aaroni wa lati idile Kohati, o si le je pe a fi ipo ola yii fun iran Kohati laaarin awon omo
Lefi nitori sise oloooto awon eniyan Qlorun meji yii paapaa ni ti ododo won lakoko ti Qlorun fi arun ba orile-¢de
Egipti ja.

Olorun fi ise ti Ago paapaa ati gbogbo isoro ati aso tita titi de agbala le awon omo Gersoni lowo. Ohun ti 0 po
ni o wa nihin lati maa gbé lati ibi kan de ekeji ati lati ibudo kan ni itesiwaju lo si omiran; keke meji ti won bo ni
won fi n ko eru ohun mimé wonyii; maluu merin ni o si n fa keke naa. Awon keke ati maluu wonyii jé ore atinuwa
fun Oluwa lati owo awon ijoye Israeli, ti i se asoju awon akobi ti awon omo Lefi gba ipo won. Ife ati iyesi rere yii
ni o kun okan awon akobi, bi o tile j¢ pe a ti paaro won, si awon ti 0 ya ara won soto fun ise¢ isin Qlorun ati awon ti
yoo fi inu-didun yonda ini won, eto won, ati anfaani won lati mu ase Olorun se! (Wo | Timoteu 5:17).

Idile ti o ku sile ni Merari, awon omo Merari ni o ni isé ti 0 wuwo ju lo ninu idile meteeta. Nitori eyi, Mose fun
won ni keke merin ati ajaga maluu mejo ninu eyi ti awon ijoye Isragli ma wa. lIse won ni lati ru awon apako ago,

opa idabu r¢, opo r¢, iho itebo re¢, eekan ati okun won, pelu ohun-elo gbogbo ti 0 ye ni lilo lati gbé ago naa kale ni
ju lo -- nigba ti won siro gbogbo omokunrin bere lati omo osu kan lo soke, sibe idile yii ni 0 ni omokunrin ti won
to ise se pupo ni iye ju awon idile ti o ku lo, eyi si fun won ni osise ti 0 po julo.

Nigba ti Qwon Awegsanma Ba Si

Ona ti awon omo Lefi gba fi n se is¢ won fi han pe leto leto ni is¢ Olorun n lo. Idile kookan ni ise ti r¢ ti o n se.
A so fun ni pe “nipa oruko” ni won fi n ka iye eri won. Olukuluku won ni a fun ni ipo kan laaarin egbé ti 0 jumo
n wo lo gege bi egbe omo-ogun nla ti o da sasa, nibi ti o je pe bi ijafara kan ba lo wa, opolopo le segbe. Eyi je
aworan iwa pipe Olorun ati bi O ti fe ki a se ise R¢ (Numeri 4:49).

Boya ni kutukutu owuro nigba ti awon Qmo Isracli ba koko jade lati inu ago won ni won yoo se akiyesi pe Qwon
Awosanma si kuro lori Ago Ajo ti 0 si n te siwaju lo sona Kenaani. Boya nigba miiran ni akoko ebo owuro nigbha
ti won koju si Ago Ajo ninu eyi ti won n se apeere Ebo Pipe ti ikt Olurapada. Ni igbakuugba ti o wu ki 0 se lowuro
tabi ni asaalg, losan tabi loru, idaru-dapo ko si. A ko sese fi waduwadu yan awon ti yoo ghé Ago ati awon isura
mimo¢ inu re. Ko si ariwo tabi ariyanjiyan laaarin olukuluku awon osise nipa ojuse won. Ohun gbogbo n lo deedee
gege bi Olorun ti fi won si eto, lai si idarudapo.

Olukuluku idile se itoju ago ti r¢ ati ohun ini won miiran sugbon idile Lefi ti a ti yan yoo koja lo taara si Ago-
ajo. Awon omo Lefi elegbe won ti 0 ku ni n boju to nnkan ti won, awon wonyii naa si ni ere lodo Qlorun nitori
won se oloooto pelu. Olukuluku omeo Lefi ni o ni ipin kan, olukuluku won ni o si le gba ere ni Qrun.

Ni akoko ti awon okunrin wonyii ba de Ago ajo, Aaroni ati awon omo re yoo ti pari bibo awon isura miméo
wonni. Leto leto ni awon omo Kohati yoo wole lo se ise ti won. Keke ko si fun eru ti won. Qlorun ti pase pe awon
ti a yan yoo maa ru Apoti majemu Re¢, opa fitila, tabili, pepe, ati awon ohun-elo mim¢ ni ejika won.

Leyin naa ni awon omo Gersoni yoo wole, won 0 si mu aso tita ti agbala ati ago isoro ti agbala, won o ka gbogbo
iwonyi le ori keke won. Leyin naa ni awon omo Merari yoo gbé eru ti won, won o si fi pelepele to wén le ori keke.
Awon omo Gersoni ati awon omo Merari ni a fun laye lati wa ni iwaju awon omo Kohati ninu titd won 1o6woowo
ni itesiwaju irin ajo won.

Nigba ti irin ¢jo kan ba pari, Owon Awesanma a duro, awon Qmo Israeli si mo pe won ti de ibi ti Qlorun yan
lati pago si. Idile kookan a si pa ago ti ré si iha Ago Ajo (otan tabi osi, iwaju tabi eyin) gege bi eto lati ibere wa.
Leto leto ni ise awon omo Lefi nihin yii pelu, gege bi igba ti won ta Ago naa pale ni ibere irin-ajo. Awon omo
Merari pelu gbogbo eru Ago ati ti agbala, eru ti igi, ide, fadaka ati ti wura; nnkan wonyii wuwo pupo (aweon kan
siro iwon re¢ si egberun mokanlelogun osuweon irin — 21000 Ib), awon ni yoo koko dé, ti won o si bere si fi opo
kookan dole si aye re. Awon omo Gersoni ni yoo tele won, won o wole pelu awon aso tita ati isorg gbogbo, awon
aso onise-ona ti o lewa ni orisirisi awo, ati awon okun, ati awo fun ibori Ago, gbogbo nnkan wonyii ni won o fi si
aye ti okookan ni lati wa; nigba naa ni awon Kohati yoo gbé awon ohun-elo mimé wonni wo inu Ago lo. Ko si
idaduro, bee ni ko si idaru dapo tabi rudurudu kankan.

Lesekese ti Qwon Awosanma ba ti fi han fun awon olori ati gbogbo Israeli ibi ti won o duro, laaarin akoko
kukuru Ago Ajo ti dide duro o si ti di lilo. Lai se iyemeji opolopo igba ni is¢ yii maa n pari si akoko ebo asaale.
Leckan sii, ijo eniyan Israeli yoo ti duro olukuluku lenu ona ago ti ré tabi ki won pejo yika Ago ajo, won a maa
gbadura ni ita bi irubo ti n lo lori pepe ide -- ebo ti i se apeere Qdo-Agutan Kalfari.

Ise isin Oluwa jé ise ti 0 logo ju lo ti eniyan le se, nigba ti a ba si gba ipé si ise naa a gbodo ka a si anfaani ti o
tobi pupo. Awon anfaani ti eniyan ba sonu maa n je ohun abam¢ ati ibanuje ti igba ki i le wosan, tabi paré.
“Ailabamo li ¢bun ati ipe Olorun” (Romu 11:29).

A tun ran wa leti ni ti otito yii pe ona ti Qlorun wa ni 0 gbodo bori nitori ko si ona ti eniyan kan ti o darati a le
fi wé ona Olorun. Oun funra R¢ ni O n se eto ipo olukuluku ninu ise isin R¢; Oun ni O n yan awon iranse R¢; O
yan ise ti olukuluku fun un. A si fi won si aye ninu ljo gege bi o ti wu U. Sugbon ko pari si ibé. Olorun maa n
pese fun aini awon osise Ré ninu ayé yii, yoo si tun fun won ni éré nikeyin; ati ju bee lo, Oun tikara R¢ jé ini won,
ireti won, ayo won ati itunu won!

AWON IBEERE

1. Daruko ona metati a pin eya Lefi si.

2. Idile wo ni Mose ati Aaroni ti wa?

3. Kinisetia fi maeya Lefi dipo awon akobi awon Omo Israeli?

4. Qnawo ni eyi fi yato si eto Qlorun fun Israeli lati ibere?

5. Fi iye awon akobi omokunrin Isracli se akawe iye awon omokunrin Lefi lati omo osu kan lo soke.

6. Ta ni alabojuto ghogbo awon omo Lefi?

7. Tani alabojuto egbé osise kookan?

8. Ki ni ojuse egh¢ osise kookan?

9. Eko wo ni a le ri ko, ti yoo ran ni lowo ninu eto ise Qlorun lgjo oni, nipa bi awon omo Lefi se gba n sise ti won gege
bi ase ti a fun won?

10. Biaba gba Emi Mim¢ laye lati to wa gege bi a se gbodo gba A laye, ko ni si idaru dapo tabi aisokan ninu ise isin wa

fun Olorun. So idire.

